
MODULE 7

JOHANNES

-‘N TEOLOGIESE SKILDERY IN LEERSTELLIGE KLEURE 
– PROF JA DU RAND


‘N BAIE DOELMATIGE SKILDERY

‘n Teologiese, getuigende interpretasie van Jesus se optrede en woorde in appellerende verhaalvorm.

Joh 20:31
Joh 11:25-26

OPVALLENDE KENMERKE

Evangelie
Tekssoort is kenmerkend evangelie – vertelling wat die leser betrokke wil maak 
Roem nie op chronologiese korrektheid – vertel interpreterend

Taalgebruik en styl
Eenvoudige taal uit die Koine spreektaal
Toon baie opvallende Semitiese invloede (rabbi, rabbouni, Messias, ens)
Handhaaf ‘n eiesoortige en selfstandige woordgebruik teenoor sinoptici
Sintaksis en redekomplekse uniek
Spiraalvormige herhaling van temas val veral op

Inhoudelike karakteristiek
Gebruik van die Ou Testament
	Haal nie direk aan, maar gebruik dit duidelik as agtergrond
Benaminge vir Jesus:  Messias, Kneg van die Here, Koning van Israel
Die parallel met die Mosesverhaal in bv 1:17 en 5:46
Ek is uitsprake baie dieselfde as Jesaja
Redevoerings en toesprake baie dieselfde as die van Moses in bv. Deut.

Dualisme
	Vertikale:  ‘n wêreld van bo en ‘n wêreld van onder (7:7)
	Horisontale:  futuristies-eskatologies en gerealiseerd-eskatologies

Jesus se uitsprake en wondertekens
	Baie uniek by Johannes
Jesus se preëksistensie en verhouding met die Vader (1:1-18, 4:34, 10:30, 36)
Jesus se doxa in alles – selfs lyding en kruisiging
Wonders om Sy identiteit as gestuurde Seun bekend te maak (2:1-11, 4:53)




Die Parakleet
	By uitstek die beskrywing van die Heilige Gees (14:15-17)
	Getuie, Segsman, Vertrooster, Helper
	Ook algemene verwysing (1:32 vv)
	Sy funksie is om Jesus persoonlik te verteenwoordig & identifiseer met Jesus
	Identifikasie so sterk dat Jesus eerste Parakleet genoem word – vgl 1 Joh 2:1
	Ook baie nou verhouding met die dissipels (14:17, 15:26, 16:14)

Soteriologie
	Mens en wêreld word verlos (3:16)
	Deur God se liefde
Deur die Seun (3:13, 5:25)
God neem die inisiatief deur Lig te stuur (3:19, 9:39)
Versoenende sterwe word beklemtoon (die Lam in 1:29, 19:33 & 36)
Die mate waarin Jesus aanvaar word, word die ervaring van die ewige lewe

Kenmerkende eskatologiese beklemtonings
	Gerealiseerde eskatologie (3:36)
	Verwagting van die toekomstige voltrekking (5:28, 6:39)

Simboliek, misverstand en ironie
	Gebruik by uitstek simbole en simboliese verbande (9:1 vv)
	Leun baie sterk op die Judaïstiese en Griekse apokaliptiese denkwêrelde
	Bekendste simbole:  lig, water, brood
	Misverstand en ironie prominent in vertelwyse
	Jesus praat metafories en soms dubbelsinnig (2:19 vv, 3:3-5)
	Johannes gebruik dit om veral die vertikale dualisme in denke te illustreer

DIE DOEL VAN DIE EVANGELIE

Verskeie pogings is al aangewend om die doel te beskryf.  Hou die volgende moontlikhede in gedagte wanneer jy hierdie evangelie lees:
· Om ‘n geestelike evangelie te wees wat die ander vervang, interpreteer of aanvul
· Om die evangelieboodskap aanvaarbaar te maak vir die Hellenistiese wêreld
· Om liturgies gebruik te word
· Om die sakramente te beklemtoon
· Om die heersende eskatologiese beskouing reg te stel
· Om ‘n polemiek teen die Jode te wees
· Sendinggeskrif aan die Samaritane
· Teregwysing van die sinagoge
· Om die gnostisisme te bestry
· As apologie teen die aanhangers van Johannes die Doper
· Om Christene uit die Jodendom en heidendom te bemoedig

Ons kan self die doel formuleer wanneer ons die eerste lesers, hul omstandighede en die tyd van totstandkoming bepaal het.  Probeer solank om uit bogenoemde iets te formuleer.




HOE HET DIE EERSTE LESERS GEDINK?

GRIEKSE INVLOEDE

Griekse filosofie:
	Plato – die dualisme
	Stoïsisme – logos as inwonende rede, die redelike aktiwiteit vir die heelal

Gnostisisme:
Die materiële wêreld is boos en verlossing lê in geheime/spesiale kennis van die geesteswêreld

Filo van Aleksandrië:
	Joodse skrywer – 20-50 nC
	Probeer Judaïsme sinkroniseer met Platonisme en Stoïsyne
	Logos lei die mens tot die ware kennis van God

JOODSE INVLOEDE

Ou Testament
	Inhoud, tradisie en gebruike goed bekend en baie gebruik

Rabbynse Judaïsme:
	Interessante ooreenkomste met die Aramese Targoems, Talmoed, Mishna
	Vergelyking tussen Tora/Logos met manna/brood – dit is lewe ...

Koemran:
	Ooreenkomste tussen Johannes en die Esseners:
	Gebruik van die Ou Testament, dualisme en klem op broederliefde

WAT WAS DIE EERSTE LESERS SE SITUASIE?

Nie net Jode
‘n Samehorende groepering van Christene onder sterk leierskap met ‘n eiesoortige interpretasie van die Jesustradisie
Van buite bedreig deur die Romeine en van binne deur Jusaïsme
‘n Redelik geslote gemeenskap
	Neem sterk stelling in teenoor sinagoges en wêreld (15:18, 16:2, 17:9)
	Aanspreekvorm – vriende, broers, kinders, geliefdes
Geloofsversterking deur assosiasie met karakters soos Nikodemus (3:1), Samaritaanse vrou (4:1), blindgeborene (9:1) ens, ens

Tyd en plek heel moontlik 90-100 nC in Efese-omgewing

WIE WAS DIE OUTEUR?

Talle hipoteses!

Johannes, die seun van Sebedeus
	Kerklike tradisie en vroeg Christelike skrywers

Johannes Presbuteros
	Johannes, die ouderling in Efese

Johannes Markus
	Die “ander Johannes” wat in Efese gewoon het (2 Tim 4:11)

Die siening van wie nou eintlik die lieflingdissipel was, bepaal die standpunt...

SAMESTELLING

Lang ontwikkelingsproses van oorgelewerde tradisies wat geselekteer, gerangskik en teologies saamgevoeg is

Bestaan uit 3 groot hoofgroepe:
	Tekens
1-12 	is ‘n vervlegting van tekens en redevoerings – aanmekaar gevleg deur dialoog
2:1-11		wynwonder
4:43-54	genesing
5:2-9		die Betesda-genesing
6:1-14		vermeerdering van die brood
6:16-21	Jesus loop op die water
9:1-7		die genesing van die blindgebore man
11:1-44	die opwekking van Lasarus

Redevoeringe
Die sewe wondervertellings word omarm deur verduidelikende redevoering

Ek-is woorde
3	Benadruk die betekenis van die wondervertellings – 6:35, 8:12, 11:25
4	Beklemtoon dat die nuwe lewe in Jesus aangebreek het – 10:7 & 9, 10:11, 14:6, 15:1

Die afskeidsgesprekke (13:31 – 17:25) is ‘n interpretatiewe oorgang tot die lydensverhaal

INDELING

HOOFDEEL 1:
1:1-18			Proloog

HOOFDEEL 2:
1:19 – 12:50		Openbare optrede rondom tekens & wonders

HOOFDEEL 3:
13:1 – 20:31		Intiemer bediening voor Sy eie groep

HOOFDEEL 4:
21:1-24		Epiloog





DIE TEOLOGIE VAN JOHANNES

Een van die mees omvangryke studies in die teologie
1.  Die sleutel word gevind in Joh 20:30 – 31
Drie kernelemente kom na vore:

Jesus is die Messias – die Seun van God
Dit moet geglo word
Wie dit glo, het in Hom die lewe

2.  Deurlopende motiewe in die wondervertellings
Die wondervertellings is bedoel om Jesus se Seunskap en Messianiteit te laat uitblink.  3 Motiewe is deurlopend teenwoordig.

In die Persoon en werk van Jesus breek ‘n radikaal nuwe bedeling van God aan
	Dis ‘n radikaal nuwe uur – 1:46, 2:4, 5:24 v ens
	Die “Ware” is Jesus alleen – 1:17, 4:10-14, 6:47-51, 14:6, 15:1
Dit is die bedeling van die lewe
Die bedeling moet deur geloof ontvang word

3. Die ewige lewe in Johannes

Die ewige lewe en die koninkryk van God
	Gebruik, op twee uitsonderings na, nie die begrip “koninkryk van God nie”
	Baie prominent in ander evangelies!
	Gebruik by uitstek die begrip “ewige lewe”

Die ewige lewe – ‘n teenwoordige realiteit

Die ewige lewe – ‘n werklike toekomsverwagting

CHRISTOLOGIE
Die Persoon van Christus sentraal

Godsaansprake deur en oor Jesus:
	Die Seun van God
		Die unieke band – My Vader – 5:17, 18; 8:54, ens
		Die unieke werksverhouding  - 3:17, 4:34, 5:23-24, ens
						      5:17, 10:25, 32, 14:10, 14:24
		Die unieke gemeenskap -        17:24

Jesus en die Vader is Een

Jesus is self God – die ego eimi uitsprake

Messiaanse aansprake deur en oor Jesus:
	Messias – 20:30-31
	Seun van die mens – verstaan in lig van Dan 7:13-14 en 12:2
	Here – meer as net ‘n aanspreekvorm – 13:13-14, 20:28

JOHANNES – DIE BRIEWE

DIESELFDE SKILDER?

Talle argumente oor outeurskap

Die presbuter veroorsaak baie verwarring (2 & 3 Joh)

Die sleutel-ooreenkomste met die evangelie-skildery:

Enkele kernooreenkomste:
	1 Joh 1:1, 4				Joh 1:1-5
	1 Joh 1:5-7				Joh 1:4-9 & 8:12
	1 Joh 2:7-8				Joh 13:34
	1 Joh 4:16-18			Joh 15:9-14
	1 Joh 3:4				Joh 5:24
	1 Joh 5:13				Joh 20:31

Kontrasterende woordpare:
	Lig – duisternis
	Lewe – dood
	Liefde – haat
	Waarheid – leuen
	Kinders van God – kinders van die duiwel
	Om God te ken – om God nie te ken nie
	Om die lewe te hê – om nie die lewe te hê nie

Tematiese eenheid:
	Die reeds besit van die ewige lewe
	Dit deur geloof in die enigste Seun van God

EENHEID IN 2 & 3 JOHANNES:

Die presbutor
Tematies – die broederliefde
Die wandel in die waarheid
Ander merkwaardige tekstuele paralelle:
	2:1		3:1
	2:4		3:3-4
	2:10-11	3:5-8
	2:12		3:13





2 JOHANNES


VIR WIE?

Reuse teologiese diskussie oor die verstaan van :1 – eklekte kuria.  Moet dit letterlik of figuurlik verstaan word?


FOKUS EN GEDAGTELYN

Net een vraag:  Hoe gemaak met valse leraars?

Gaan nie net oor pragmatiese advies.  Advies gewortel in die wese van ware Christenskap teenoor die leuen en die antichris.

Twee woorde/begrippe oorheers:  he aletheia;  he agape


3 JOHANNES

VIR WIE?

Gajus
· Bekend aan skrywer
· In aansien in tuisgemeente
· Skynbaar ‘n leraar/ampsdraer in die gemeente


FOKUS EN GEDAGTELYS

Sien die kontras met 2 Johannes
Weereens vind waarheid en liefde uitdrukking in die Christelike gasvryheid




DIE SENTRALE TEMA

Sterk tematiese preek met sentrale tema opgesluit in 1 Joh 5:13
· Jesus is die seun van God
· Wie dit glo mag geloofsekerheid hê
· Die inhoud van geloofsekerheid:  Reeds en blywende besit van die ewige lewe

Ander kernmomente:
· 1:1-14
Die begrip lewe
Die werkwoorde sien, hoor en tas

· 5:18-20
Sterk gestruktureerde slot

· 5:11-12
Klimaks van die preekkorpus

OPBOU VAN DIE PREEK

Die breë opbou vertoon ‘n duidelike patroon van feit en gevolg (indikatief en gevolglike imperatief):

1:1-2:27		God is lig – wandel in die lig

2:28-4:6		Ons is kinders van God – leef soos kinders van God

4:7-5:5		God is liefde – wandel in die liefde

5:5-5:21		Die Gees is die waardige getuie – leef verseker vanuit Sy getuienis


DIESELFDE SKILDER – AL 4 SKILDERYE?

· Gemeenskaplike klem op die waarheid
· Kernwaarheid is dat Christus in die vlees gekom het
1 Joh 4:2 en 2 Joh 7
· Trou aan die waarheid is om die Vader en Seun lief te hê
1 Joh 2:23 en 2 Joh 9
· Antichris = verlaat en ontken die waarheid
1 Joh 2:22 en 2 Joh 7
· Die liefde as die nuwe ou gebod
1 Joh 2:7, 3:11 en 2 Joh 5-6
· Die volkome blydskap van die gelowiges
1 Joh 1:4 en 2 Joh 4, 12 en 3 Joh 14


WANNEER
Vroegste 85 nC en laatste 100 nC



1 JOHANNES

WAT IS DIT HIERDIE?

Tradisioneel ‘n brief genoem – maar dis Johannes wat hier skilder!

Hierdie briefkenmerke ontbreek:
	Aanhef, groet, danksegging aan begin
Groete of seënbede aan einde
Persoonlike opmerkings of verwysings

‘n Skriftelike homilie of preek
	Pastoraal-parakletiese tema
Oudste voorbeeld van prediking in die vroeë kerk
Struktueel sterk en gebou om sentrale tema


VIR WIE?

Slegs algemene gevolgtrekkings moontlik:
	Hulle is reeds gelowig
	Hulle is goed bekend aan die skrywer
	Staan in herder-kudde verhouding
	Ervaar sterk aanvegting van valse leraars

